
7. október 2026 

Sæl Halla, 

Orka náttúrunnar tekur undir mikilvægi þess að launafólk, fyrirtæki og opinberir aðilar taki 
höndum saman um að skapa aukinn efnahagslegan stöðugleika, draga úr verðbólgu og 
verja kaupmátt heimila. Þetta er sameiginlegt verkefni sem öll þurfa að leggja sitt af 
mörkum til. 

ON er meðvitað um þá ábyrgð sem fylgir því að vera mikilvægur þátttakandi á íslenskum 
orkumarkaði og vill leggja sitt af mörkum með ábyrgum rekstri, hagræðingu og áherslu á 
hagkvæma þjónustu við viðskiptavini. 

Í því samhengi er rétt að benda á að ON hefur ekki breytt almennri verðskrá sinni síðan 1. 
janúar 2025. Raforkuverð ON hefur því verið óbreytt í 21 mánuð samfleytt. Þess má einnig 
geta að þróun almennu verðskrárinnar hefur verið undir vísitölu neysluverðs frá janúar 
2020. 

ON hefur einnig áður brugðist við með beinum hætti þegar aðstæður hafa kallað á það. 
Þegar stjórnvöld lækkuðu tímabundið virðisaukaskatt á eldsneyti sem hluta af 
efnahagsaðgerðum til að draga úr áhrifum verðhækkana á heimili og fyrirtæki lækkaði ON 
tímabundið verð á almennri verðskrá hraðhleðslustöðva sinna. Með því vildi ON leggja sitt 
af mörkum til að draga úr hækkun verðbólgu. 

Áfram verður lögð áhersla á að reka ON með ábyrgum og hagkvæmum hætti og tryggja að 
fyrirtækið skili sem mestum verðmætum til viðskiptavina og samfélagsins. Þannig vill ON 
vera virkur þátttakandi í því sameiginlega verkefni að skapa hér stöðugra efnahagsumhverfi. 

Virðingarfyllst, 

Árni Hrannar Haraldsson, framkvæmdastjóri Orku náttúrunnar 

 

 


